REPUBLIKA E KOSOVES
REPUBLIKA KOSOVA - REPUBLIC OF KOSOVA

GJYKATA THEMELORE NE PRISHTINE
OSNOVNI SUD PRISTINA - BASIC COURT OF PRISTINA

AD/GJTHPR/13/23

Autoriteti Kompetent i Gjykatés Themelore né Prishtiné - Kryetarja e Gjykatés, Albina Shabani
Rama, duke vendosur sipas ankesés sé parashtruar avokat F.SH pér inicim té procedurés
disiplinore ndaj gjyqtares Sh.V, bazuar né dispozitén e Nenit 9, paragrafit 1 té Ligjit Nr.06/L-
057 Pér Pérgjegjésiné Disiplinore té Gjygtaréve dhe Prokuroréve dhe nenit 7, paragrafit 1 dhe 3
té Rregullores Nr.05/2019 Pér Procedurén Disiplinore té Gjyqtaréve, me daté 18.07.2023 merr
kété:

VENDIM

Refuzohet e pabazuar ankesa e ushtruar nga avokat F.SH ndaj gjyqtares Sh.V pér shkak se nuk
ka bazé té arsyeshme pér inicim té procedurés disiplinore.

Arsyetim

Avokat F.SH me daté 19.06.2023 ka ushtruar ankesé disiplinore ndaj gjyqtares Sh.V tek
Autoriteti Kompetent i Gjykatés Themelore né Prishtiné — Kryetarja e Gjykatés, dhe né té njéjtén
daté éshté regjistruar ankesa disiplinore e parashtruesit.

Me daté 21.06.2023 éshté njoftuar Késhilli Gjygésor i Kosovés pér pranimin e ankesés
disiplinore té parashtruesit.

Parashtruesi i ankesés avokat F.SH ka paraqgitur ankesé disiplinore ndaj gjyqtares Sh.V pér shkak
té pretendimeve se gjaté udhéhegjes sé procedurés kontestimore dhe me rastin e aktgjykimit té
marré C.nr.2847/11 té datés 18.04.2023 gjyqtarja ka kryer shkelje disiplinore té parapara me
Ligjin nr.06/L-057 pér Pérgjegjésiné Disiplinore té Gjyqtaréve dhe Prokuroréve, konkretisht e
ka shkelur dispozitén e nenit 5 par. 1 pika 1.2 dhe 1.3 té kétij ligji. Tutje parashtruesi ka theksuar
se gjygtarja me dashje dhe me géllim té hakmarrjes ndaj avokatit F.SH ka cenuar parimin e
paanshmérisé gjygésore né kuptim té nenit 5 nén paragrafit 2.1 té Ligjit pér Pérgjegjésiné
Disiplinore té Gjyqtaréve dhe Prokuroréve, po ashtu gjygtarja Sh.V né kuptim té paragrafit 2 nén
paragrafi 2.2 té nenit 5 té Ligjit nuk i ka trajtuar si¢ kérkohet me ligj palét né proceduré,
pérfagésuesit e tyre, déshmitarét dhe pjesémarrésit tjeré né proceduré. Tutje parashtruesi ka
dhéné sgarime té historikut té procedurés né léndén C.nr.2847/11. Ka shtuar se, né seancén e
datés 18.04.2023 ishte e paraparé té dégjoheshin dy déshmitar, té dy persona me té cilét
kufizoheshin pronat e paditésve, G.Z dhe B.R, pastaj gjyqgtarja fillon ta merr né pyetje

déshmitarin G.Z pérkundér faktit se dispozita e nenit 348 té LPK-sé e jep té drejtén e palés gé e
ka propozuar gé ta merr e para palén né pyetje, por gjykata e shfrytézon autorizimin nga paragrafi
2 té nenit 348, qé i jep té drejté gjykatés gé né cdo moment té béj pyetje dhe gjyqgtarja i ka
parashtruar pyetje déshmitarit dhe pér shkak té faktit se ai éshté i pashkollé, ai nuk i kuptonte
dhe véshtiré komunikonte me gjykatén. Né kété situaté paditési N.Z i ka theksuar gjykatés “qé
déshmitarit t’1 béhen pyetje né ményré mé té thjeshté, se ai éshté i pashkollé dhe nuk i kupton”
ndérsa gjyqtarja i kércénohet paditésit me largim nga salla. Mé tej parashtruesi ka theksuar se,
pasi i kryen pyetjet gjykata, fillon ai t& merr né pyetje déshmitarin G.Z, dhe né pyetjen se “tokén
gé e keni bleré ju, a e keni barté né emér tuajin” dhe duke shikuar né drejtim té déshmitarit, dhe
ai pérgjigjet “po e kemi barté né emér toné” ndérsa gjyqtarja reagon né drejtim té tij duke i
théné, “pse ja bane déshmitarit me sy”, dhe pérkundér faktit se éshté ndier i fyer nga kjo sjellje
e gjyqtares ia ka kthyer “nuk éshté e vérteté se déshmitarit ia béra me sy”.

Tutje, parashtruesi ka theksuar se pasi éshté pérfunduar procedura e provave i jepet fjala
pérfagésuesit té pérkohshém avokatit A.K, i cili e fillon fjalén dhe deklaron: “Pas dégjimit té
ekspertit dhe déshmitaréve po pranoj se ....”, né kété rast gjyqtarja duke i bértitur me zé té larté
e ka ndérpreré me fjalét “A e di ti se ¢faré pozite ki, si guxon me folé ashtu”, né até rast
pérfagésuesi i pérkohshém avokati A.K stepet dhe ndryshon deklarimin duke théné “e
kundérshtoj né térési kérkesépadiné e paditésve, pér arsye se nuk éshté provuar baza ligjore e
kérkesépadisé, i propozoj gjykatés qé pas administrimit té provave té marr aktgjykim meritor”.
Ka shtuar se, pas kétij deklarimi té gjyqtares ka shikuar nga avokati A.K dhe avokati ka shikuar
né drejtim té tij por nuk kané folur asgjé. Por gjyqtarja Sh.V i éshté drejtuar me fjalét: “Pse
komunikoni mes veti, a e dini se e lajméroj Odén e Avokatéve” ndérsa parashtruesi i éshté
pérgjigjur, “ju lirisht pér kété mund ta lajméroni Odén e Avokatéve”. Ka shtuar se, né realitet
shikimi i avokatit — pérfagésuesit té pérkohshém, né drejtimin e tij ishte njé shfagje habie pér
veprimin e gjyqtares.

Mé tej parashtruesi i ankesés avokat F.SH ka theksuar se, pasi ka pérfunduar seanca ka
nénshkruar procesverbalin, pa dyshuar se mund té ndryshoj nga ajo gé éshté deklaruar me zé,
pasi pyetjet dhe pérgjigjet i pérsériste gjyqtarja, dhe éshté njé praktiké qé para se té jepet
procesverbali pér nénshkrim, gjyqtari i ¢éshtjes e bén njé kontrollim té shpejt té procesverbalit
mos ka ndonjé gabim eventual dhe pastaj ua japin procesverbalin pér nénshkrim, dhe pasi nuk
kané dyshime i nénshkruajné pa i lexuar, por nuk ka pasur dyshim gé gjyqgtarja mund té
manipuloj me pérmbajtjen e procesverbalit, t¢ ndryshoj renditjen e deklarimeve apo té mos
shénoj dicka né procesverbal, dhe té palét ka ekzistuar bindja se e téra éshté shénuar, né té
kundértén procesverbalin do ta kishin né shkruar me vérejtje. Ka shtuar se, kéto veprime té
gjyqgtares ishin té géllimshme dhe pér kété flet vet marrja e aktgjykimit C.nr.2847/11 i datés
18.04.2023 njé vendim gjyqgésor garté i kundérligjshém, sipas té cilit paditésve N.Z dhe A.Z i
refuzohet kérkesépadia me té cilin kané kérkuar gé té vértetohet se kané fituar té drejtén e
pronésisé né bazé té kontratave té shitblerjes qé paraardhési i tyre H.Z né vitin 1975 i kishte
lidhur me té paditurin I.R, dhe aktgjykimi éshté né kundérshtim té hapét me té gjitha provat gé
gjenden né shkresat e 1éndés. Pér mé tepér, parashtruesi ka theksuar se né kété rast béhet fjalé
pér njé shfrytézim té papenguar dhe té pandérpreré té kétyre ngastrave pér njé periudhé mbi 30
vite, me té cilat fakte né térési ishin pérmbushur kushtet ligjore nga neni 40 par. 1 té Ligjit mbi
Pronésiné dhe t€ Drejtat Tjera Sendore, sipas té cilit “Personi i cili me mirébesim e ka 20 (njézet)

vjet né posedim t€ pandérpreré njé paluajtshméri apo njé pjesé t€ saj, e fiton pronésiné né t&”,
dhe kjo dispozité éshté dashur té zbatohet né rastin konkret pasi jané pérmbushur né térési kushtet
ligjore pér njohje té sé drejtés sé pronésisé né bazé té késaj dispozite.

Tutje, parashtruesi ka theksuar se gjygtarja Sh.V ka shkelur neni 5 par.1 nén paragrafi 1.2 té
Ligjit mbi Pérgjegjésiné Disiplinore té Gjyqtareve dhe Prokuroréve, sepse gjyqgtarja nuk ka
zbatuar dispozitén e nenit 40 par.1 té Ligjit mbi Pronésiné dhe té Drejtat Tjera Sendore me rastin
e marrjes sé aktgjykimit. Ka shtuar se gjyqtarja ka shkelur detyrat e saj si gjyqtare duke mos e
respektuar parimin e paanshmérisé té paraparé me nenin 5 par. 2 nén paragrafi 2.1 té Ligjit mbi
Pérgjegjésiné Disiplinore té Gjyqgtaréve dhe Prokuroréve sepse né seancén e datés 13.12.2021 né
bazé té vendimeve té marra ka ndje se gjyqtarja ato detyra pér palét e tij, i ka dhéné si ndéshkim
pér shkak se ai ka “guxuar” t’i b&j kritiké pér mosveprimin e saj pér vazhdim té procedurés, dhe
né veprimet e saj gjyqtarja haptas ka shkel parimin e paanshmérisé gjaté gjykimit té késaj ¢éshtje
kontestimore. Mé tej parashtruesi ka theksuar se gjyqgtarja ka shkelur edhe nenin 5 par.2 pika 2.2
té Ligjit pér Pérgjegjésiné Disiplinore té Gjyqtaréve dhe Prokuroréve sepse gjyqgtarja nuk i ka
trajtuar si¢ kérkohet me ligj, palét né proceduré, pérfagésuesit e tyre dhe pjesémarrésit e tjeré né
proceduré, e posagérisht né seancén e datés 18.04.2023 éshté njé shembull shkollor i sjelljes sé
keqe té njé gjyqgtari ndaj paléve né gjykim.

Tutje parashtruesi ka shtuar se, gjygtarja Sh.V me rastin e marrjes sé Aktgjykimit C.nr.2847/11
té datés 18.04.2023, ka pas géllim ta démtoj té autorizuarin e paditésve, e me kété edhe vet
paditésit pasi avokati nuk éshté paguar pasi puna nuk éshté kryer, por humbésit mé té€ médhenj
jané vet paditésit qé céshtja e zgjidhjes sé pronésisé sé tyre éshté prolonguar pér 6-7 vite dhe
gjaté késaj periudhe nuk mund té ushtrojné té drejtat pronésore mbi pronén objekt kontesti dhe
se ky vendim éshté i kundérligjshém, atéheré né rastin konkret né veprimet e gjyqgtares Sh.V né
térési jané p&€rmbushur elementet e figurés sé veprés penale “Nxjerrja e kundérligjshme e
vendimeve gjyqésore” nga neni 425 i Kodit Penal t€ Republikés sé Kosovés, dhe se ky aktgjykim
éshté i kundérligjshém éshté argumentuar edhe me ankesén e datés 29 maj 2023 té paragitur ndaj
aktgjykimit C.nr.2487/11 té datés 18.04.2023. Ka propozuar gé ndaj gjyqtares té shqiptohet
sanksion disiplinor né proporcion me shkeljet e béra.

Né lidhje me pretendimet e parashtruesit té ankesés, gjygtarja Sh.V ka deklaruar se jané té
papranueshme, té pabazuara, té pagarta, dukshém jo serioze dhe rrjedhimisht t& kundérligjshme
pretendimet e pérfagésuesit me prokuré té palés paditése né ¢céshtjen juridike civile C.nr.2847/11,
me rastin e marrjes se Aktgjykimin C.nr. 2847/11 i dt. 18.04.2023. | njéjti avokat né ankesén e
tij, pretendon me arsyetimin se gjykata ka vendosur me géllim té hakmarrjes ndaj avokatit F.SH,
pér shkak se i njéjti me parashtresén e dt. 25.05.2022 i ishte adresuar Kryesuesit t& Késhillit
Gjygésor té Kosovés (KGJK-s€) Z Albert Zogaj. Kjo pikérisht pér arsye se me Shkresén e
KGJK-sé Nr. 01/748 e dt. 31.05.2022 adresuar Kryetares sé Gjykatés Themelore né Prishting,
me email-in e dt. 02.06.2022 Kryetarja ka kérkuar nga Gjyqtarja e ¢éshtjes gé té jep pérgjigje
lidhur me pretendimet ankimore té njéjtit avokat, pér shkak té zvarritjes se procedurés dhe
trajtimit joadekuat té palés lidhur me kété céshtje juridike kontestimore. Ka shtuar se, Kryetarja
e Gjykatés pas marrjes sé Pérgjigjes nga gjyqtarja, e ka njoftuar av. F.SH me dt. 21.06.2022,
duke i pérshkruar té gjitha veprimet juridike procedurale té kryera nga gjyqtarja e rastit dhe i
njéjti éshté njoftuar se pér vértetimin e gabuar dhe jo té ploté té gjendjes faktike, zbatimin e

gabuar té drejtés materiale, shkeljeve thelbésore té natyrés absolute apo relative, ka té drejté t’ i
pérdoré mjetet e rregullta apo té jashtézakonshme dhe se té njéjtat nuk mund té trajtohen shkelje
té natyrés disiplinore.

Tutje gjyqtarja ka theksuar se, nga pretendimet e av F.SH né ankesé, 90% e ankesés i adresohen
zbatimit té gabuar dhe jo té ploté té gjendjes faktike, zbatimit té gabuar té drejtés materiale si
dhe shkeljeve té LPK-sé, qofté té natyrés absolute apo relative, e gé jané me ndikim né
ligjshmériné e Aktgjykimit té késaj gjykate C.nr.2847/2011 i dt. 18.04.2023. Kéto pretendime té
pérfshira né ankesé i referohen ankesés sé kétij avokati drejtuar Kryesuesit t&é KGJK-sg, e té cilat
me Shkresén e dt. 21.06.2022 e ka njoftuar saktésisht dhe térésisht. Me tej gjyqgtarja ka theksuar
se né ankesén e tij avokat F.SH né vazhdimési pretendon se gjyqgtarja e késaj ¢céshtje juridike
C.nr.2847/2011 ka vendosur né ményré té kundérligjshme, kjo sepse e njéjta éshté dashur té
vendos sipas aktgjykimit té késaj gjykate C.nr.1792/10 i dt. 16.05.2014. Nuk éshté kontestuese
se me Aktgjykimin e Gjykatés Themelore né Prishtiné C.nr.1792/10 i dt. 16.05.2014 né té cilén
céshtje juridike po ashtu palén paditése e ka pérfagésuar av. F.SH, por pérfagésuesi i pérkohshém
I palés sé paditur jo vetém gé nuk ka ushtruar ankesé kundér kétij aktgjykimi té theksuar, gé té
vértetohet drejtshmeéria, ligjshméria dhe rregullsia e tij, por i njéjti pérfagésues i pérkohshém me
njé deklarim dhe pérfagésim té cunguar, ka kérkuar prej gjykata qé té vendoset sipas provave qé
gjenden né shkresat e léndés.

Tutje né pérgjigjen e saj gjyqtarja ka deklaruar se jané té papranueshme, té pabazuara dhe madje
edhe té kundérligjshme pretendimet e avokatit F.SH té theksuara né fagen 15 par.1 té ankesés,
se gjyqgtarja e ¢éshtjes me marrjen e Aktgjykimit C.nr.2847/11 i dt. 18.04.2023 ka pasur pér
géllim ta démtoj té autorizuarin e paditésve- avokatin e tyre, e me kété ka démtuar edhe vet
paditésin, pasi avokati nuk éshté paguar, sepse puna nuk éshté kryer. Kjo pikérisht pér arsye se
gjykata pas shqyrtimit dhe vlerésimit té gjitha provave njé nga njé dhe té gjitha sé bashku me
kujdes dhe me pérkushtim, mbi bazén e provave té administruara dhe fakteve té vértetuara ka
marré aktgjykimin e theksuar C.nr.2847/11 i dt. 18.04.2023. Po ashtu jané té pabazuara, té
papranueshme dhe té kundérligjshme pretendimet e av. F.SH té paraqgitura né fagen 7, 8 dhe 9 té
ankesés, se Procesverbali i dt. 18.04.2023 éshté manipuluar sa i pérket pérmbajtjes. Kjo pikérisht
pér arsye se kété procesverbal avokati i palés paditése e ka nénshkruar pa vérejtje, ndérsa tani
pretendon se kinse procesverbali na genka manipuluar. 1 njéjti né bazé té gjendjes sé tillé té
céshtjes sipas dispozités sé nenit 137 par. 2 té LPK-sé nuk ka paragitur kundérshtim pér
pérmbajtén e kétij procesverbali.

ME tej gjyqtarja ka theksuar se, jané té pagéndrueshme, té pabazuara pretendimet e paraqgitura
né ankesén e avokatit, se e njéjta Iéndé éshté paragitur né vitin 2014 dhe é&shté vendosur né vitin
2023, ngase si gjyqgtare e ¢éshtjes 1éndén e ka pranuar né vitin 2019 me fillimin e punés sé saj,
dhe se paraprakisht jané ndérmarré veprime urgjente pér té zbatuar Planin Strategjik té KGJK-
sé pér zgjidhjen e 1éndéve té vjetra kurse tani éshté e ngarkuar me mbi 1,400 1éndé, prej tyre njé
numér i madhi tyre jané véné né puné dhe ¢do dité ndérmerren veprime té shumta procedurale.
Ka shtuar se, duke respektuar urgjencén né vendimmarrje, ka vendosur 1éndé me prioritet: si
pengim posedime, konteste familjare, ndarje pasurisé sé bashkéshortéve, besim i fémijéve,
urdhér mbrojtje nga dhune né familje, 1éndé nga marrédhénia e punés, anulim vendimi,
diskriminim, 1éndé pérmbarimore, Iénde jo kontestimore, I1éndé té vjetra pronésore, si dhe l1éndét

né rigjykime, té cilat sipas planit Strategjik kané pérparési né vendimmarrje, dhe urgjenca té
tjera. Ka shtuar se pretendimet e avokatit F.SH se gjyqtarja ka géndrim armigésor ndaj kétij
pérfagésuesi, jo vetém qé jané pretendime arbitrare por po késhtu kéto pretendime kané
konotacion té fyerjes dhe té uljes se prestigjit dhe autoritetit té Gjykatés. Rrjedhimisht ankesa
éshté né kundérshtim me nenin 6 par. 4, nenpar.3 te Ligjit nr.06 L/57 pér pérgjegjésiné
disiplinore té gjyqtaréve dhe prokuroréve, kjo ngase ankesa nuk pérfshiné pérshkrimin konciz te
aspekteve faktike dhe juridike mbi te cilin &shté ngritur dyshimi pér shkelje disiplinore. Andaj
ka propozuar Autoritetit Kompetent gé ankesén ta refuzon si pretendim dukshém jo serioz dhe
té pabazuar, kjo ngase ankesa nuk ka té b&j me shkelje disiplinore si¢ pretendon paragitési i
ankesés.

Autoriteti kompetent i Gjykatés Themelore né Prishting, pas shqyrtimit té shkresave té 1€ndés,
pretendimeve ankimore dhe deklaratés sé gjyqtares ka vlerésuar se nuk ka dyshim té arsyeshém
pér inicim té procedurés disiplinore ndaj gjyqgtares Sh.V lidhur me procedurén e zhvilluar né
Iéndén C.nr.2847/11 dhe aktgjykimit té marré né kété céshtje kontestimore pér té parashtruesi
éshté ankuar.

Nga pretendimet e palés ankuese Autoriteti kompetent i késaj Gjykate vleréson se shkeljet e
pretenduara disiplinore konsistojné né: gjuhé té papranueshme té gjyqtares, njéanshméri té
gjyqtares pér shkak té aktgjykimit té marré dhe mos trajtimi i barabarté té paléve né proceduré.

Autoriteti Kompetent i Gjykatés Themelore né Prishtiné vleréson se né rastin konkret pas
shqyrtimit té dosjes dhe shkresave té 1éndés nuk ka arritur té provojé pretendimet e palés ankuese
pér gjuhén dhe sjelljet e papranueshme té cilat jané objekt i késaj ankese disiplinore. Né kété
drejtim, parashtruesi i ankesés nuk ka ofruar prova pér té argumentuar se ¢faré gjuhe éshté
pérdorur gjaté seancave gjyqgésore apo ¢faré sjellje jané ushtruar nga gjyqtarja e rasti e cila bie
ndesh me Kodin e Etikés pér gjyqtaré apo veprime té cilat hyjné né domenin disiplinor.

Sa i takon pretendimeve pér shkelje disiplinore e gjyqgtarja ka manipuluar procesverbalin e
seancés gjygésore té datés 18.04.2023, Autoriteti Kompetent vleréson se nga shkresat e Iéndés
nuk ka mundur té provohen saktésisht pretendimet konkrete té cilat jané tani objekt i ankesés.
Né aspektin procedural pala ka pasur té drejté gé gjaté seancés gjygésore té parages
kundérshtimet né procesverbal konform nenit 137 par. 2 té LPK-s€, mirépo né rastin konkret,
parashtruesi e ka nénshkruar procesverbalin pa vérejtje dhe nuk i ka cekur kundérshtimet né
procesverbal lidhur me Iéshimet procedurale né ményré g€ t’i lihet hapésiré€ gjyqtares qé jashté
seancés té vendos lidhur me kundérshtimin, ashtu si¢ parashihet me nenin 138 par. 4 té Ligjit pér
Procedurén Kontestimore.

Lidhur me pretendimin e parashtruesit se gjyqgtarja Sh.V nuk ka aprovuar padiné e paditésve dhe
ka shkelur té drejtén materiale, rrjedhimisht me kéto veprime gjyqtarja éshté treguar e
njéanshme, Autoriteti Kompetent i késaj gjykate rikujton parashtruesin se Autoriteti Kompetent
nuk e ka té drejtén e komentimit té vendimit t¢ marré nga gjykata pérkatésisht nga gjyqtarja e
céshtjes sepse pér ményrén e vendosjes sé ¢éshtjes, gjyqtarét veprojné konform ligjit, né bazé té
bindjes sé liré, pa asnjé presion apo ndikim nga kushdo qofté, bazuar né provat/shkresat e 1éndés,
té thénat e paléve né proceduré si dhe legjislacionit né fugi. Né kété drejtim, me nenin 107 té
Kushtetutés té Republikés s¢ Kosovés parashihet: “Gjyqtarét, gézojn€ imunitetin nga ndjekja
penale, padité civile dhe shkarkimi nga funksioni, pér vendimet e marra, votimin e béré,
mendimin e shprehur dhe pér veprimet e tjera té ndérmarra gé jané brenda fushéveprimit té
detyrave dhe pérgjegjésive t€ tyre si gjyqtar€”, e po ashtu parimi i njéjt€ mbrohet edhe nga

instrumentet ndérkombétare ku né Deklaratén Universale mbi Pavarésiné e Gjyqgtareve, ku
parashihet: "Gjykatésit gjaté ushtrimit té detyrave té tyre duhet té jené té liré pér té vendosur mbi
céshtjet né ményré té paanshme, né pérputhje me vlerésimin e tyre té liré té fakteve dhe té
kuptuarit e tyre té ligjit”.

Gjithashtu, Autoriteti Kompetent i késaj gjykate rikujton parashtruesin se pér aplikimin e gabuar
té sé drejtés materiale apo procedurale nga ana e gjyqtareve gjaté punés sé tyre, mund té jeté
shkak pér ushtrimin mjeteve té rregullta apo té jashtézakonshme né gjykatat e instancave mé té
larta nga pala e pakénaqur qofté ndaj aktvendimit ndaj té cilit lejohet ankesa gofté ndaj
aktgjykimit, por nuk mund té konsiderohet shkelje disiplinore. P&r mé tepér nga shkresat e 1éndés
rezulton se ndaj aktgjykimit C.nr.2847/11 té datés 18.04.2023 parashtruesi ka paragitur ankesé
me daté 29.05.2023 dhe éshté Gjykata e Apelit e Kosovés gé e vleréson ligjshmériné e
vendimeve té gjykatés sé shkallés sé paré, dhe pér kéto arsye Autoriteti Kompetent vleréson se
nuk éshté shkelur parimi i pavarésisé dhe paanésisé té pércaktuar me dispozitén e nenit 5, par.2,
nén-paragrafi 2.1 dhe 2.2 té Ligjit Nr.06/L-057 Pér Pérgjegjésiné Disiplinore té Gjyqtaréve dhe
Prokuroréve.

Andaj, Autoriteti Kompetent i Gjykatés Themelore né Prishtiné lidhur me ankesén e ushtruar,
bazuar né té dhénat e pérshkruara mé larté, vlerésoj se nuk ka bazé té arsyeshme té besoj se
gjyqtarja Sh.V ka kryer shkelje disiplinore, pér t’i parashtruar Késhillit Gjygésor té Kosovés
kérkesé pér fillimin e hetimeve disiplinore.

Nga té cekurat mé larté, né bazé té nenit 7, paragrafi 3, té Rregullores Nr.05/2019, u vendos si
né dispozitiv té kétij vendimi.
GJYKATA THEMELORE NE PRISHTINE
AD/GJTHPR/13/23, me daté 18.07.2023
Albina Shabani Rama

Kryetare e Gjykatés Themelore né Prishtiné

